
 
 
 

PADUAKO SAN ANTONIO 
 

 
 1 
Oi Antonio maitia, 
gure santu zaindaria! 
Gure artean jarria 
dozu aspaldi kabia. 
zugana dator herria 
itxaropenez betia. 
Entzun gure eskaria, 
oi bitarteko haundia! 
 2 
Jesus Umea besoan, 
askoz gehiago gogoan; 
zelango poza dagoan 
Jesus badago ondoan! 
Jesus bihotz ta ahoan 
ta bardin  lanerakoan; 
bakoitzak geure arloan 
Jesus daigula eroan. 
 3 
Paduako Antonio, 
ez dozu gitxi balio! 
Zure poz ta amodio 
Jesusen Ebanjelio. 
bada mila arerio, 
mundua guzur jario... 
Zu zaitugula medio, 
izan daigun pozkario. 
 
 
 
 
 
 
 
 
 
 
 
 
 
 
 
 
 

 4 
Zenbat mesede, mirari,  
neke-minez dagonari! 
Zu gaixoen zerbitzari, 
Jesusen misiolari. 
Otoi gugaitik Jaunari, 
jarrai deiogun Berari; 
eutsi deiogun onari 
eta eraso txarrari. 
 5 
Zuk gaituzu kantuz jarri, 
Antonio maitagarri! 
Zuregana gatoz sarri 
behin bakez, behin estu larri. 
Osatu itsu, elbarri, 
ase gure gose-egarri; 
fede zintzoa ezarri, 
on mesedeak ekarri. 
 6 
Kendu gorroto iluna, 
zaindu alkar-maitasuna. 
Hau da zuk egin zenduna, 
egizko santutasuna. 
Gaur eskatzen deutsuguna: 
emon bake, osasuna, 
jagon etxe ta auzuna, 
gure zeruko Laguna! 

